
ᐹᕙᓐᓛᓐᑯᑦ ᓯᕗᒻᒧᐊᒋᐊᖅᐳᑦ ᐃᒃᐱᑭᑦᑐᕐᔪᐊᓕᕆᓂᕐᒥ ᓄᓘᔮᖕᓂ ᐱᓕᕆᐊᒥ - 
ᓴᓇᔭᐅᒋᐊᕐᓂᖓ ᐱᒋᐊᕈᓐᓇᖅᓯᔪᖅ 

 
ᐆᒃᕕᐅᓪ, ᐋᓐᑎᐅᕆᐆ | ᔮᓄᐊᕆ 29, 2026 − ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐ (ᐹᕙᓐᓛᓐ) ᖁᕕᐊᓱᒃᑐᑦ 
ᑐᓴᖅᑎᑦᑎᔭᕆᐊᒃᓴᖅ ᐃᖅᑲᐅᒪᔭᒃᓴᕐᔪᐊᖅ ᓄᓘᔮᖕᓂ ᐱᓕᕆᐊᒧᑦ  ᑐᕌᖓᔪᖅ, ᐱᔭᕇᖅᑕᐅᓚᐅᖅᑎᓪᓗᒋᑦ ᐃᓄᖕᓂᒃ 
ᖃᐅᔨᒋᐊᕐᕕᖃᖃᑦᑕᕐᓂᖅᑎᒍᑦ ᐃᑲᔪᖅᑐᐃᓃᑦ ᑐᓂᔭᐅᓂᖏᓐᓄᑦ ᐃᓘᓐᓇᑎᒃ ᐱᓪᓗᐊᑕᑦ ᒪᓕᒐᒃᑯᑦ 
ᐊᖏᖅᑕᐅᔭᕆᐊᖃᖅᓯᒪᔪᑦ  ᓴᓇᒋᐊᕐᓂᐅᑉ  ᐱᒋᐊᕐᓂᖓ  ᐃᒃᐱᑭᑦᑐᕐᔪᐊᓕᕆᓂᕐᒥ. ᑕᒪᒃᑯᐊ ᐱᔪᓐᓇᐅᑏᑦ ᑕᑯᒃᓴᕈᖅᑎᑦᑎᔪᑦ  
ᐊᕐᕌᒍᒐᓚᖕᓄᑦ  ᑲᑐᔾᔨᖃᑎᖃᕋᓱᐊᕐᓯᒪᓂᕐᓂᒃ ᐃᓄᖕᓂᒃ, ᕙᒪᑐᖃᒃᑯᓐᓂᒃ, ᓄᓇᕘᓪᓗ  ᒐᕙᒪᖏᓐᓂᒃ ᒪᓕᒐᖅᑎᒍᓪᓗ  
ᓴᐳᒻᒥᔭᐅᔨᓂᒃ. 
 
“ᑕᒪᓐᓇ ᐱᕐᔪᐊᖑᔪᖅ ᓄᓘᔮᖕᓂ ᐱᓕᕆᐊᒧᑦ,”  ᐅᖃᖅᑐᖅ ᔫᑕ ᕗᐊHᐄᑦ, ᐊᐅᓚᑦᑎᔨᒻᒪᕆᐅᓚᐅᑲᒃᑐᖅ ᐹᕙᓐᓛᓐᑯᓐᓄᑦ. 
“ᐱᔭᕇᖅᑕᐅᓂᖏᑦ ᐃᓄᖕᓂᑦ  ᑐᓴᕋᓱᐊᕐᓃᑦ, ᐱᖃᓯᐅᑎᓪᓗᒋᑦ ᐊᑕᖐᓯᒪᑦᑎᐊᖅᑐᑦ ᐊᕙᑎᒥᒃ ᕿᒥᕐᕈᓃᑦ ᒪᓕᒐᖅᑎᒍᓪᓗ 
ᕿᒥᕐᕈᓃᑦ,  ᓴᖅᑭᔮᖅᑎᑦᑎᔪᑦ ᐊᕐᕌᒍᒐᓚᖕᓂᒃ ᑲᑐᔾᔨᖃᑎᖃᕐᓂᕐᒥᒃ ᐃᓄᖕᓂᒃ, ᒐᕙᒪᓂᒃ, ᐊᒻᒪ  ᒪᓕᒐᖅᑎᒍᑦ  ᓱᐳᒻᒥᔭᐃᔨᓂᒃ. 
ᖁᓖᑦ ᐊᕐᕌᒍᐃᑦ ᐅᖓᑖᓂ ᐱᓕᕆᓂᑰᓕᖅᑎᓪᓗᒋᑦ ᐊᐅᓚᑦᑎᓂᕐᒥᒃ  ᐅᑭᐅᖅᑕᖅᑑᑉ  ᖁᑦᑎᒃᑐᖓᓂ, 
ᐱᕙᓪᓕᐊᓂᖃᓕᖅᐳᒍᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ.  ᐋᔩᖃᑎᒌᖕᓃᑦ ᑮᓇᐅᔭᖃᖅᑎᑕᐅᓂᕐᒧᑦ ᐋᖅᑭᒃᓱᖅᑕᐅᓯᒪᔪᑦ 
ᐱᕙᓪᓕᐊᓂᖃᑦᑎᐊᓕᖅᑐᑦ, ᐊᒻᒪ ᑮᓇᐅᔭᑦ ᐊᑐᖅᑐᒃᓴᐃᑦ  ᐊᑐᐃᓐᓇᐅᓕᑐᐊᖅᐸᑕ, ᓴᓇᒋᐊᓕᕐᓂᐊᖅᑐᑦ.” 
 
ᐹᕙᓐᓛᓐᑯᓐᓂᒃ  ᓇᖕᒥᓂᖃᖅᑎᐅᔪᑦ  ᓇᓗᓇᐃᖅᓯᓯᒪᔪᑦ ᑲᔪᓯᔪᒪᓂᕐᒥᖕᓂᒃ  ᓴᓇᒋᐊᕐᓂᕐᒥᒃ 2026-ᒥ, 
ᐋᖅᑭᑦᑎᐊᖅᓯᒪᓂᖃᓕᖅᑎᓪᓗᒋᑦ ᐊᑭᓕᖅᑕᐅᕌᓂᒃᓯᒪᓕᖅᑎᓪᓗᒋᑦ  ᐊᑭᓕᒃᓴᑦ ᐊᒻᒪ  ᓇᖕᒥᓂᖅᑖᕆᔭᓄᑦ 
ᑮᓇᐅᔭᖃᖅᑎᑦᑎᓂᖅ  ᐱᐊᓂᑦᑎᐊᕐᓗᒋᓕᓗ  ᓴᓇᔭᐅᔪᒃᓴᓄᑦ  ᐸᕐᓇᒃᑕᐅᔾᔪᑏᑦ ᐊᒻᒪᓗ  ᑳᓐᑐᓛᓪᓗ  ᐱᓕᕆᔨᐅᓂᐊᖅᑐᓄᑦ 
ᓇᓗᓇᐃᑦᑎᐊᕐᓗᒋᑦ.  
 
“ᐱᔭᐅᓂᖏᑦ ᐃᓘᓐᓇᑎᒃ ᐊᒃᑐᐊᔪᑦ ᐱᔪᓐᓇᐅᑎᓄᑦ ᐃᖏᕐᕋᓯᑦᑎᐊᖁᓪᓗᒋᑦ ᐃᒃᐱᑭᑦᑐᕐᔪᐊᑉ  ᑲᔪᓯᑦᑎᐊᖁᓪᓗᒋᑦ  
ᓇᓗᓇᐃᖅᓯᕗᖅ ᐱᒋᐊᕐᓂᖓᓂᒃ ᐱᓕᕆᖃᑕᐅᔪᓗᒃᑖᑦ  ᐊᒻᒪ  ᓇᓗᓇᙱᖢᓂ ᑲᑐᔾᔨᖃᑎᒌᖕᓃᑦ ᑭᒡᒐᖅᑐᐃᓪᓗᑎᒃ 
ᐃᓚᐅᓚᐅᖅᑐᓕᒫᓂᒃ  ᐱᖃᑕᐅᓪᓗᑎᒃ ᒐᕙᒪᖏᑦ ᓄᓇᕘᑉ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓗ ᑲᑐᔾᔨᖃᑎᖃᖅᑎᓪᓗᖏᑦ 
ᐹᕙᓐᓛᓐᑯᓐᓂᒃ ᑎᑭᐅᑎᓇᓱᒃᖢᑎᒃ ᑕᒪᑐᒧᖓ ᐊᒻᒪ ᓴᖅᑮᓗᑎᒃ ᓇᓕᒧᒌᑦᑎᐊᓂᒃ ᑖᒃᑯᓇᓂ ᓴᐳᔾᔨᓯᒪᓂᕐᒥᒃ  ᓄᓇᒥᒃ ᐊᒻᒪ 
ᐱᕕᒃᓴᖃᖅᑎᑦᑎᓂᕐᒥᒃ  ᐅᔭᕋᖕᓂᐊᕐᓂᒃᑯᑦ.  ᐱᔾᔪᑎᒋᓪᓗᒍ ᑕᒪᓐᓇ, ᖁᔭᓕᓪᓚᕆᒃᑐᒍᑦ ᑲᒪᑦᑎᐊᖅᖢᑎᒃ 
ᐱᓕᕆᓚᐅᕐᓂᖏᓐᓄᑦ, ᐱᕕᖃᓚᐅᕐᓂᖏᓐᓄᑦ ᐱᓕᕆᔪᒪᓂᖏᓐᓄᓪᓗ ᑎᑭᐅᑎᖁᓪᓗᑕ ᑕᒪᑐᒧᖓ ᖁᕕᐊᓇᖅᑐᒧᑦ 
ᐊᓂᒍᐃᔾᔪᑎᒧᑦ.” ᐅᖃᖅᑐᖅ ᔮᓐ ᕋᐃᒪᓐ, ᐃᒃᓯᕙᐅᑕᖅ ᐊᐅᓚᑦᑎᓂᕐᒧᓪᓗ ᐱᓕᕆᖃᑎᒋᔭᐅᔪᖅ EMG-ᑯᓐᓄᑦ. “ᓂᕆᐅᒃᑐᒍᑦ 
ᓯᕗᒧᐊᖅᐸᓪᓕᐊᓛᕐᓂᖓᓂᒃ ᐱᓕᕆᐊᖅ ᓴᓇᕙᓪᓕᐊᓂᒃᑯᑦ ᐱᔭᐅᔪᓐᓇᖅᓯᓗᑎᒡᓗ ᒪᑭᒪᔾᔪᑎᑎᒍᑦ ᐱᕚᓪᓕᕈᑎᒃᓴᑦ 
ᓴᓇᖁᓪᓗᒋᑦ ᓴᙱᔪᒥᒃ ᐊᒻᒪ ᖁᓚᓕᔪᐃᑦᑐᒥᒃ ᓄᓇᕗᒻᒥ ᒪᑭᒪᔾᔪᑎᓂᒃ ᐱᓕᕆᐊᑉ ᐃᑲᔪᖅᑐᐃᓂᐊᕐᓂᖏᓐᓄᑦ ᐃᓄᐃᑦ 
ᐃᖅᑲᓇᐃᔮᖏᓐᓄᑦ, ᐃᓕᓐᓂᐊᖓᒃᓴᖏᓐᓄᑦ ᐊᒻᒪ ᓯᕗᓕᖅᑎᐅᓂᕐᒧᑦ ᐱᓕᕆᐊᒃᓴᓄᑦ ᐊᔪᙱᓕᖅᑕᐅᕙᒃᑐᓂᓪᓗ 
ᐱᕙᓪᓕᐊᑎᑦᑎᕝᕕᒃᓴᓂᒃ ᐱᔭᐅᓂᐊᖅᑐᑦ ᓄᓇᓕᖕᓂ ᑐᕌᒐᖃᕐᓗᑎᒃ ᓴᖅᑮᓇᓱᐊᕐᓂᕐᒥᒃ ᐱᐅᔪᓂᒃ ᐊᒃᑐᐃᓂᕐᓂᒃ ᐃᓚᒌᓄᑦ 
ᓄᓇᓕᖕᓄᓪᓗ  ᑕᐅᕗᖓᑐᖃᖅ  ᓯᕗᓂᒃᓴᑦᑎᓐᓄᑦ.” 
 
ᐃᒃᐱᑭᑦᑐᕐᔪᐊᓕᓂᖅ ᐃᑲᔪᖅᑐᖅᑕᐅᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ ᒐᕙᒪᖏᓐᓂᓗ ᓄᓇᕘᒻᒥ, ᓴᖅᑭᔮᖅᑎᑦᑎᔪᖅ 
ᐱᔪᒥᒍᓱᖃᑎᒌᖕᓂᕐᒥᒃ ᐊᑯᓂᐅᔪᒃᑯᑦ ᒪᑭᒪᔾᔪᑎᑎᒍᑦ ᐱᕙᓪᓕᐊᓂᕐᒥᒃ, ᐃᓄᐃᑦ ᐃᖅᑲᓇᐃᔮᒃᓴᖏᓐᓂᒃ ᐃᓕᓐᓂᐊᒐᒃᓴᖏᓐᓂᓗ, 
ᐊᒻᒪ ᑲᒪᑦᑎᐊᕐᓗᑎᒃ ᐅᔭᕋᖕᓂᐊᒐᒃᓴᒥᒃ ᐱᕙᓪᓕᐊᑎᑦᑎᓂᕐᒥᒃ ᕿᑭᖅᑕᓂ ᓄᓇᖁᑖᓂ.  

ᑲᓇᑕᐅᑉ ᒐᕙᒪᖓ ᐅᖃᖅᓯᒪᖕᒥᔪᖅ ᐃᑲᔪᖅᑐᐃᕐᔪᐊᕐᓂᖓᓂᒃ ᐱᓕᕆᐊᒥᒃ ᐊᒻᒪ ᐃᑲᔫᑎᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 
ᒪᑭᒪᔾᔪᑎᓄᑦ, ᐱᕐᔪᐊᖑᔪᓂᒃ ᐅᔭᖃᖕᓂᐊᒐᒃᓴᓂᒃ ᐱᑕᖃᓕᖅᑎᑦᑎᓂᖅ, ᐊᒻᒪ ᐅᑭᐅᖅᑕᖅᑐᒥ ᐱᖁᑎᕐᔪᐊᑦ ᐊᒻᒪᓗ  
ᓄᓇᖁᑎᒋᔭᐅᓂᖓᓂᒃ  ᑲᓇᑕᒧᑦ. 
 
ᐱᔭᕇᖅᑕᐅᖅᐸᑦ, ᐃᒃᐱᑭᑦᑐᕐᔪᐊᓕᕆᓂᖅ  ᐅᔭᕋᖕᓂᐊᕈᓐᓇᖅᓯᑎᑦᑎᓂᐊᖅᑐᑦ ᓄᓘᔮᖕᓂ ᐅᓄᖅᓯᒋᐊᕐᓗᓂ 4.2 
ᒥᓕᐊᓐᐸᓗᖕᓂᑦ ᑕᓐᓯᓂᒃ ᐊᕐᕌᒍᑕᒫᑦ  22 ᒥᓕᐊᓐ ᑕᓐᓯᓄᑦ ᐊᕐᕌᒍᑕᒫᑦ ᐊᕐᕌᒍᐃᑦ ᑎᓴᒪᐸᓗᐃᑦ  ᐊᓂᒍᖅᐸᑕ. 
ᐹᕙᓐᓛᓐᑯᑦ ᓴᕕᒃᓴᑦᑎᐊᕙᖁᑎᖓ ᐅᓯᔭᐅᕙᒡᓗᓂ ᓄᓇᓯᐅᑎᑯᑖᒃᑯᑦ ᐊᖅᑯᑎᑯᑖᖃᖅᑐᒃᑯᑦ, ᓂᒋᐊᓄᑦ ᐃᑎᔪᒥ 
ᑐᓚᒃᑕᕐᕕᖕᒧᑦ ᐃᒃᐱᑎᑦᑐᕐᔪᐊᒧᑦ, ᐊᑐᖅᑕᐅᔪᓐᓃᖅᑎᑦᑎᓗᓂ ᓯᕕᑐᔪᒥ ᓄᓇᓯᐅᑎᒃᑯᑦ ᐅᓯᑲᖅᑕᕐᓂᕐᓂᒃ ᕿᙳᐊᓄᑦ 
ᑐᓚᒃᑕᕐᕕᖕᒧᑦ, ᐊᑭᒃᖠᒋᐊᖅᑎᑦᑎᕐᔪᐊᕐᓗᓂ ᐅᔭᕋᖕᓂᐊᕐᓂᕐᒥᒃ ᐊᒻᒪᓗ  ᐊᕙᑎᒥᒃ  ᐊᒃᑐᐃᖏᑉᐹᓪᕈᑕᐅᓗᓂ, ᐊᒻᒪ 
ᐊᑯᓂᐅᓂᖅᓴᖅ  ᐅᓯᑲᖅᑕᕐᓇᕐᓂᖅᓴᐅᓕᕐᓗᓂ  ᐅᒥᐊᕐᔪᐊᒃᑯᑦ  ᐅᔭᕋᖕᓂᐊᖅᑕᐅᔪᒥᒃ ᓄᓇᕐᔪᐊᒥ ᓂᐅᕐᕈᓯᕐᕕᐅᕙᒃᑐᓄᑦ 
ᐱᒡᒍᓴᐅᑎᑦᑎᐊᕐᓂᒃᑯᑦ.  
 
ᓴᓇᒋᐊᕐᓂᖅ ᓂᕆᐅᒋᔭᐅᔪᖅ ᐱᒋᐊᓛᕆᐊᖓ 2026-ᖑᔪᑐᖃᐅᓕᖅᑎᓪᓗᒍ,  ᐱᔾᔪᑎᒋᓪᓗᒋᑦ ᑭᖑᓪᓕᖅᐹᖅᓯᐅᑏᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐊᒻᒪ ᐃᒡᓗᓕᐅᕐᓂᕐᒧᑦ ᐋᖅᑭᒃᓱᖅᑕᐅᓯᒪᔪᑦ, ᐊᖏᔪᕐᔪᐊᑦ ᐱᔭᕇᖅᑕᐅᓗᑎᒃ ᑐᕌᒐᐅᔪᑦ 
ᐱᖓᓱᐸᓗᖕᓂ ᐊᕐᕌᒍᒃᑲᓐᓂᕐᓂ. ᐊᖏᔫᑏᑦ ᐃᒡᓗᓕᐅᕐᓂᕐᒧᑦ ᑳᓐᑐᓛᑦ ᓂᕆᐅᒋᔭᐅᔪᑦ ᑐᓂᔭᐅᓛᕐᓕᖏᓐᓄᑦ 
ᑲᓇᑕᒥᓪᓗᐊᑕᖅ ᑲᒻᐸᓂᐅᔪᓄᑦ, ᐱᖃᓯᐅᑎᓪᓗᖏᑦ ᐊᒥᓱᑦ ᐃᓄᖕᓂ-ᓇᖕᒥᓂᕆᔭᐅᔪᑦ ᑲᒻᐸᓂᐅᔪᑦ, ᓴᖅᑮᓗᑎᒃ 
ᐃᖅᑲᓇᐃᔮᒃᓴᓂᒃ ᐊᒻᒪ  ᓂᐅᕕᕐᓂᕐᒧᑦ ᐱᕕᒃᓴᐅᔪᓂᒃ ᓄᓇᕗᓗᒃᑖᒥ ᑲᓇᑕᓕᒫᒥᓗ.  
 
“ᐱᓕᕆᔪᒪᐃᓐᓇᖅᑐᒍᑦ ᑲᒪᑦᑎᐊᕐᓗᑕ ᐊᒻᒪ ᑲᔪᓰᓐᓇᕈᓐᓇᖅᑐᒃᑯᑦ ᐊᑐᖅᑕᐅᓇᓱᐊᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᑐᕌᒐᖃᕐᓗᑕ  ᐱᐅᓯᒋᐊᕈᓐᓇᐃᓐᓇᕐᓗᒋᑦ ᐊᑐᕐᓗᒋᑦ ᐱᐅᓛᑦ ᐊᑐᖅᑕᐅᕙᒃᑐᑦ, ᐱᐅᓪᓚᕆᒃᑐᑦ ᐱᐅᓯᐅᕙᒃᑐᑦ ᐊᒻᒪ 
ᓄᑖᙳᖅᐸᓪᓕᐊᔪᑦ ᐱᓕᕆᔾᔪᑏᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒻᒪ ᐊᓯᔾᔨᒐᒃᓴᐅᔪᓄᑦ,” ᐅᖃᖅᑐᖅ ᕋᐃᒪᓐ. 
 
ᐅᓪᓗᒥᒧᑦ, ᓄᓘᔮᖕᓂ ᓇᓗᓇᐃᖅᓯᓯᒪᔪᑦ 1 ᐱᓕᐊᓐᐸᓗᖕᓂᒃ ᑕᓐᓯᓂᒃ ᓄᓇᕐᔪᐊᒥ ᐱᐅᓛᒥᒃ 
ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᑐᒥᒃ (ᐊᐅᓚᑕᐅᔪᒥᑦ-ᐅᔭᕋᖕᓂᐊᕐᕕᖕᒥ) ᓴᕕᒃᓴᒥᒃ. ᑕᒪᓐᓇ ᐱᐅᓪᓚᕆᒃᑐᖅ ᐅᔭᕋᖕᓂᐊᒐᒃᓴᖅ 
ᐃᑲᔪᖅᑐᐃᓯᒪᔪᖅ ᐊᒥᓲᓂᖅᓴᓂᒃ ᐆᖅᒪᖅᑯᑎᓄᑦ ᐊᑑᑎᖃᑦᑎᐊᕐᓂᕐᒥᒃ ᓴᕕᕋᔭᓕᐅᕐᓂᕐᒥᒃ ᐊᒻᒪ ᐃᑲᔫᑎᖃᖅᓯᒪᓪᓗᓂ 
ᐊᒃᐸᕆᐊᖅᑕᐅᖁᓪᓗᖏᑦ ᓄᓇᕐᔪᐊᒧᑦ ᐅᖅᑰᓯᕙᓪᓕᐊᔾᔪᑏᑦ ᐃᓯᐊᕿᔪᑦ ᓄᓇᕐᔪᐊᒥ ᓴᕕᕋᔭᓕᐅᖅᐸᒃᑐᓂ. ᐱᔾᔪᑕᐅᓪᓗᑎᒃ 
ᐹᕙᓐᓛᓐᑯᑦ ᐊᖏᓛᒥᒃ ᓄᓇᒥ ᖃᓄᐃᓕᖓᓃᑦ ᐊᒻᒪ ᐅᔭᕋᖕᓂᐊᒐᒃᓴᒃᑲᓐᓃᑦ ᓇᓗᓇᐃᖅᑕᐅᓯᒪᔪᑦ ᐅᓪᓗᒥᒧᑦ, ᓄᓘᔮᖕᓂ 
ᐱᓕᕆᐊᖅ ᓂᕆᐅᒋᔭᐅᔪᖅ ᓴᖅᑮᓂᐊᕐᓂᖓᓂᒃ ᐱᕚᓪᓕᕈᑎᒃᓴᕐᔪᐊᓂᒃ ᐃᖅᑲᓇᐃᔮᒃᓴᒐᓴᖕᓂᒃ ᐊᒥᓱᓄᑦ  ᑭᖑᕚᕇᖑᓛᖅᑐᓄᑦ. 
ᖄᒃᑲᓐᓂᐊᒍᑦ, ᓴᕕᒃᓴᖅ ᐱᔪᒥᒋᔭᐅᔪᖅ, ᐹᕙᓐᓛᓐᑯᑦ ᐱᔪᓐᓇᐅᑎᓖᑦ ᐊᒥᓱᒐᓚᖕᓄᑦ, ᒎᓗᒧᑦ, ᐊᒻᒪ ᓴᕕᕋᔭᙳᕈᓐᓴᖅᑐᓄᑦ 
ᐅᔭᕋᖕᓂᐊᖓᒃᓴᓄᑦ ᕿᑭᖅᑖᓘᑉ ᐅᐊᖕᓇᖓᓂ.  
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᕐᒧᑦ ᖃᐅᔨᒋᐊᕐᓂᕐᓄᑦ, ᐅᖃᖃᑎᒋᔪᓐᓇᖅᑕᑦ: 
 
ᐲᑕ ᐊᒃᒪᓐ 
ᐊᖓᔪᖅᑳᖅ ᐱᖃᖃᑕᐅᔪᓕᕆᓂᕐᒧᑦ ᑐᓴᐅᒪᔪᓕᕆᓂᕐᒧᓪᓗ 
ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ 
media@baffinland.com 

ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐᖓᑦ ᑲᑐᔾᔨᖃᑎᒌᖕᓂᒃᑯᑦ ᓇᖕᒥᓂᕆᔭᐅᔪᖅ ᐃᓄᔾᔨ ᐊᒻᒪᓗ ᐅᔭᕋᖕᓂᐊᒐᒃᓴᓄᑦ 
ᑲᑎᙵᐅᖅᑐᓂ ᐊᒻᒪ ᐋᓯᓗᒥᑐᒃᑯᓐᓂ, ᐊᒻᒪᓗ ᐊᐅᓚᑦᑎᓪᓗᑎᒃ ᓄᓘᔮᖕᓂ ᓴᕕᒃᓴᑦᑎᐊᕙᐅᓛᒥᒃ ᕿᑭᖅᑖᓗᖕᓃᖦᖢᓂ, ᓄᓇᕗᑦ, 
ᑲᓇᑕᒥ. ᓄᓇᕗᒻᒥ ᐱᐅᓂᖅᐹᑦᑎᐊᖅ ᓴᕕᒃᓴᑎᐊᕆᖕᓂᖅᐹᖑᓪᓗᓂ ᖃᐅᔨᔭᐅᓯᒪᔪᓂᑦ.  
 
ᓄᓘᔮᒃ ᐅᔭᕋᖕᓂᐊᕐᕕᖕᒥ ᐅᔭᕋᖕᓂᐊᓲᑦ ᐱᐅᓂᖅᐹᒥᒃ ᓴᕕᒃᓴᒥᒃ ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᖢᓂ ᓂᐅᕕᖅᐸᒃᑐᓄᑦ 
ᓄᓇᕐᔪᐊᓕᒫᒥ. ᐊᔾᔨᐅᒋᙱᔾᔪᑖ ᑖᔅᓱᒪ ᐊᐅᓚᓂᐅᑉ ᐊᓯᖏᓐᓄᑦ ᓴᕕᒃᓴᖅ ᓯᖃᓕᔭᐅᑐᐃᓐᓇᕐᓗᓂ ᐊᕕᒃᑐᖅᑕᐅᓗᓂᓗ 
ᐅᔭᕋᖕᓂᐊᕐᕕᖕᒥ, ᐊᐅᓪᓚᖅᑎᑕᐅᓕᕐᓗᓂᓗ ᓂᐅᕐᕈᓯᕐᕕᖕᓄᑦ − ᐃᓚᐅᕈᑎᖃᙱᓪᖢᓂ ᑲᒪᒋᔭᐅᔭᕆᐊᖃᙱᖦᖢᓂᓘᓐᓃᑦ, 
ᑕᐃᒪᐃᓐᓂᖓᓄᑦ ᑕᓯᕋᓕᐅᖅᐸᙱᑦᑐᑦ ᐅᕕᓂᖕᒧᑦ ᐆᓐᓇᖅᑐᓕᖕᓂᒃ.  
 
ᐹᕙᓐᓛᓐᑯᑦ ᐊᖏᖅᓯᒪᑦᑎᐊᖅᑐᑦ ᐊᐅᓚᓂᖃᕐᓗᑎᒃ ᐊᕙᑎᒥᒃ ᐊᒻᒪᓗ ᐃᓄᓕᕆᓂᕐᓂᒃ ᑲᒪᑦᑎᐊᕐᓗᑎᒃ ᐃᑲᔫᑎᖃᕐᓂᐊᕐᓗᓂ 
ᐃᓄᖕᓂᒃ, ᓄᓇᕗᒻᒥᐅᓂᒃ ᐊᒻᒪᓗ ᐱᖃᖃᑕᐅᔪᓕᒫᓂᒃ. 
 
ᐃᓕᑦᑎᒃᑲᓐᓂᕈᒪᒍᕕᑦ ᖃᕆᓴᐅᔭᒃᑯᑦ ᑕᑯᒋᐊᕐᓗᒋᑦ ᐅᕘᓇ Baffinland.com ᐊᒻᒪᓗ ᒪᓕᓕᕐᓗᑎᑦ ᕕᔅᐳᒃᑯᑦ, ᐃᓐᔅᑕᒍᕌᒻᑯᑦ, X 
(ᑐᐃᑐ) ᐊᒻᒪᓗ ᓕᓐᑭᓐ.  

